
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় পরিচ্ছেদ
১২৭


বুঝিয়াছি, মিঃ ব্লেক জটিল রহস্যের প্রকৃত সন্ধান পাইয়াছেন, তিনি ঠিক পথেই চলিতেছেন। মিঃ ব্লেক আমাকে অনুরোধ করিয়াছিলেন, তিনি যে এই গুপ্ত রহস্য-ভেদের ভার লইয়াছেন, এ কথা যেন আমার কন্যার নিকটেও প্রকাশ না করি। কিন্তু আর ত’ কোন কথা তাহার নিকট গোপন করা চলে না! আমি মনে করিতেছি, সকল কথা তাহাকে খুলিয়া বলিব। এ সম্বন্ধে তোমার কি মত? আশা করি ইহাতে তোমার আপত্তি হইবে না।”

 স্মিথ বলিল, “আমি কি বলিব বলুন? মিঃ ব্লেক যে কথা আপনার। কন্যার নিকট প্রকাশ করিতে নিষেধ করিয়াছেন, আমি কি আপনাকে। সে অনুরোধের অন্যথা করিতে বলিতে পারি?”

 সিনর মেন্ডোজা বলিলেন, “তা বটে; কিন্তু আমার অনুমান, পাছে আমার কন্যা এ কথা অন্যের নিকট প্রকাশ করে, এই আশঙ্কায় মিঃ ব্লেক আমাকে এরূপ অনুরোধ করিয়াছিলেন। কিন্তু আমি নিশ্চয়ই বলিতে পারি, কারমেন্ এ কথা কাহারও নিকট প্রকাশ করিবে না। আমি মনে করিতেছি, আমি কারমেন্কে লইয়া তোমার সঙ্গে সৈয়দ বন্দর পর্যন্ত যাইব। এখানে থাকিলে মেয়েটা দুশ্চিন্তায় মারা যাইবে। পিয়ারসনের উদ্ধারের জন্য যে যথাসাধ্য চেষ্টা হইতেছে, ইহার প্রমাণ। পাইলেও যে অনেকটা সুস্থ হইবে। সৈয়দ বন্দরে উপস্থিত হইয়া তুমি মিঃ ব্লেককে টেলিগ্রাম করিয়া জানাইও—আমরাও তোমার সঙ্গে সেখানে গিয়াছি। এই সংবাদে যদি তিনি অসন্তোষ প্রকাশ করেন, তাহা হইলে আমরা অবিলম্বে লণ্ডনে ফিরিয়া। আসিব। আর যদি তাঁহার আপত্তি না থাকে, তাহা হইলে,তাঁহার সহিত সাক্ষাতের জন্য তুমি যেখানে বাইবে, আমরাও সেইখানে যাই।”

		 এই পাতা শেষ সম্পাদিত হয়েছে ১৯:৪৬টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

